
 
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᐊᕿᐊᕈᖅ ᑐᙵᓱᒃᑎᑦᑎᕗᖅ ᓄᓇᕗᒻᒥ ᐃᓄᖕᓂᒃ 

ᐊᖓᔪᖅᑲᐅᑎᖃᕐᕕᖕᓄᑦ ᐃᓂᓄᑦ 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 22, 2023) – ᑕᐃᒪᖓᓂᑦ ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᖕᒪᑕ ᓴᖅᑭᑦᑎᓂᖕᒥᑦ ᒥᓂᔅᑕᐅᑉ ᑐᒡᓕᐊᑕ ᐃᖅᑲᓇᐃᔮᒃᓴᖏᓐᓂᑦ ᐱᓕᕆᕝᕕᓕᒫᓄᑦ 

ᑐᑦᑕᕕᐅᔪᓄᓪᓗ 2023 ᐱᒋᐊᖕᓂᖓᓂᑦ, ᑕᓪᓕᒪᑦ ᐊᔪᙱᑦᑐᑦ ᓄᓇᕗᒻᒥᑦ ᐃᓄᐃᑦ 

ᐃᓂᑖᖅᑎᑕᐅᓯᒪᔪᑦ ᑎᒃᑯᐊᕐᑕᐅᓂᒃᑯᑦ ᓅᑕᐅᓪᓗᑎᒡᓘᓐᓃᑦ.  

"ᐱᔪᒪᓂᖅᐳᑦ ᑎᓕᐅᕆᔪᒪᓪᓗᑕ ᐅᓄᖅᓯᒋᐊᖅᑎᑦᑎᔪᒪᓪᓗᑕᓗ ᑭᒡᒐᖅᑐᐃᓂᕆᔭᐅᔪᒥᒃ ᓄᓇᕗᒻᒥ 

ᐃᓄᖕᓂᒃ ᖁᑦᑎᓛᒦᑎᑕᐅᔪᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒋᔭᑦᑎᓐᓂ ᓯᕗᒻᒧᐊᖅᐸᓪᓕᐊᕗᖅ," 

ᑕᐃᒪᓐᓇ ᐅᖃᖅᑐᖅ ᓯᕗᓕᖅᑎ ᐱ.J. ᐊᕿᐊᕈᖅ. "ᑖᒃᑯᐊ ᑲᔪᖏᖅᓴᐃᔪᓕᕆᓂᕐᒧᑦ ᐃᖅᑲᓇᐃᔮᑦ 

ᓯᕗᓕᖅᑎᓂᑦ ᑐᑭᖃᖅᑐᑦ ᐊᑐᓂᑦ ᐱᔪᓐᓇᕐᓂᖃᕐᓂᕐᒧᑦ ᐃᓚᒋᐊᕈᑎᐅᔪᑦ ᐱᓕᕆᖃᑎᑦᑎᓐᓄᑦ 

ᐱᕕᖃᕐᓂᐊᖅᑐᑦ ᐱᕈᖅᑎᑦᓯᓂᕐᒥᑦ ᖃᐅᔨᒪᓂᕐᒥᑦ ᐊᔪᙱᑕᖃᕐᓂᕐᒥᓪᓗ ᐊᑦᓱᕈᓐᓇᖅᑐᒥᓪᓗ 

ᖁᑦᓯᓂᖅᓴᓂᑦ-ᖁᕝᕙᓯᓐᓂᖅᓴᓂᑦ ᐱᓕᕆᐊᑦᓴᓂᑦ ᓯᕗᓂᑦᓴᕐᒥᑦ." 

ᒐᕙᒪᒃᑯᑦ ᑐᕌᒐᖃᓚᐅᖅᐳᑦ, ᑖᒃᑯᐊ ᐃᖅᑲᓇᐃᔮᒃᓴᑦ ᓴᖅᑭᑕᐅᑎᓪᓗᒋᑦ, ᐊᖏᕈᑎᒋᓯᒪᔭᒥᓂ 

ᑲᔪᓯᑎᑦᑎᔪᒪᓪᓗᑎᒃ ᑲᑑᔾᔨᓗᑕ ᐱᓕᕆᐊᒃᓴᖓᓂ − ᑭᒡᒐᖅᑐᐃᓇᓱᐊᕐᓗᑎᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ ᐃᓚᖓ 23 ᒪᓕᒡᓗᒍ ᓄᓇᕗᒻᒥ ᐊᖏᖃᑎᒌᒍᑎᒥ. 

ᓄᓇᕗᑦ ᒐᕙᒪᒃᑯᑦ ᑕᒪᑐᒪᓂ ᐊᕐᕌᒍᒥ ᑐᙵᓱᒃᑎᑦᑎᓚᐅᖅᐳᑦ: 

• ᕕᕗᐊᕆᒥ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ Hᐊᓄᕆ ᑰᒪᓐ ᓇᖕᒥᓂᖅᓱᕐᓂᕐᒧᑦ 

ᑎᑎᕋᕐᕕᐊᓂ ᒐᕙᒪᓕᕆᔨᒃᑯᓐᓄᑦ. ᒫᓐᓇᒫᖑᓚᐅᖅᑐᖅ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑰᒪᓐ 25-ᓂᒃ ᐊᕐᕌᒍᓂᒃ ᐸᓖᓯᓕᕆᓚᐅᖅᑐᖅ. ᑖᓐᓇᐅᑎᓪᓗᒍ, 

ᐱᔭᕇᖅᓯᓚᐅᖅᑐᖅ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᒥᒃ ᐊᒻᒪᓗ ᑕᐃᔭᐅᓪᓗᓂ 

ᓄᓇᕗᒻᒥ ᒪᓕᒐᓕᕆᔨᐅᓂᕐᒧᑦ 2009-ᒥ. 

• ᒫᑦᓯᐅᑎᓪᓗᒍ, ᐊᖓᔪᖅᑳᖅ ᔪᐊᓂ ᐸᓪᓗᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ, ᓅᓚᐅᖅᑐᖅ 

ᑐᑭᒧᐊᒃᑎᑦᑎᔨᒧᑦ ᒪᑭᒪᐅᑎᒃᓴᓄᑦ. ᐸᓪᓗᖅ ᐅᐊᔭᓕᕆᔨᐅᕗᖅ ᐱᓕᕆᖃᑦᑕᖅᓯᒪᓂᑰᓪᓗᓂ 

ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒥᒃ.    

• ᔪᓚᐃᖑᑎᓪᓗᒍ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᑯᕆᔅᑏᓐ ᐃᐅᓪᔅᕘᑦ ᒪᓕᒐᓕᕆᔨᒃᑯᓐᓂ, 

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᒋᓚᐅᖅᖢᓂᐅᒃ ᐃᖅᑲᖅᑐᐃᕕᖕᒥ ᐊᐅᓚᓂᕆᔭᐅᔪᓄᑦ 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᐊᓂᒃᓯᓚᐅᖅᑎᓪᓗᒍ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐱᓕᕆᐊᖑᕙᒃᑐᒥᒃ ᓈᓚᒃᑎᐅᓂᕐᒧᑦ 

ᓘᒃᑖᒥᒃ. ᒥᔅ ᐃᐅᓪᔅᕘᑦ ᓄᓇᕗᒻᒥ ᒪᓕᒐᓕᕆᔨᐅᓂᕐᒧᑦ 2022-ᖑᑎᓪᓗᒍ.  

• ᐋᖓᔅᑦᒥᑦ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ ᓵᓐᑎ ᖃᐅᓐᓇᖅ ᐃᓄᓕᕆᔨᒃᑯᓐᓂᑦ, 

ᐃᖅᑲᓇᐃᔭᓚᐅᖅᓯᒪᔪᖅ ᒥᓂᔅᑕᐅᕝᕕᖕᒧᑦ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊᓄᑦ. ᐊᕐᕌᒍᓄᑦ 

25-ᓄᑦ ᐃᖅᑲᓇᐃᔭᖅᓯᒪᓕᖅᑐᖅ ᒐᕙᒪᒃᑯᓐᓂᑦ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᑦ 

ᓄᓇᓕᖕᓂᓪᓗ ᐃᓚᐅᑎᑦᑎᖃᑦᑕᖅᓯᒪᓂᑰᓪᓗᓂ ᐊᕐᕌᒍᑦ 30 ᐅᖓᑖᓄᑦ, 

ᑲᑎᒪᔨᐅᖃᑦᑕᖅᓯᒪᓪᓗᓂᓗ ᐊᒥᓱᓄᑦ.  

• ᓯᑎᐱᕆᐅᑎᓪᓗᒍ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᔮᑭᓖᓐ ᑰᓕ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓐᓂᓗ, ᐃᖅᑲᓇᐃᔭᖅᑎᒃᓴᖅᓯᐅᖅᑎᑦᑎᓚᐅᖅᑐᖅ ᐊᒻᒪ 

ᐃᖅᑲᓇᐃᔭᖅᑎᖃᕐᓂᕐᒧᑦ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ. ᐊᕐᕌᒍᑦ 25 ᐅᖓᑖᓂᑦ ᐃᖅᑲᓇᐃᔭᖅᑎᐅᓕᒪᓪᓗᓂ ᐊᒻᒪ ᐊᕐᕌᒍᑦ ᑕᓪᓕᒪᑦ 

ᐊᐅᓚᑦᑎᔨᒻᒪᕆᐅᖃᑦᑕᖅᓯᒪᓪᓗᓂ ᓄᑖᒧᑦ ᐃᖅᑲᓇᐃᔮᖓᓄᑦ. 

"ᖁᔭᓕᕙᒃᑲ ᑖᒃᑯᐊ ᐊᔪᙱᑦᑐᑦ ᖃᐅᔨᒪᑦᑎᐊᖅᑐᓪᓗ ᐱᔨᑦᑎᕋᖕᓂᖏᓐᓄᑦ ᓄᓇᕗᒻᒥᐅᓄᑦ," 

ᐅᖃᖅᑐᕕᓂᖅ ᓯᕗᓕᖅᑎ ᐊᕿᐊᕈᖅ. "ᐃᑲᔪᕈᑎᖏᑦ ᐃᑲᔪᓲᖑᕗᑦ ᒐᕙᒪᒃᑯᑦ ᑲᔾᔨᓪᓗᑖ 

ᐱᓕᕆᐊᒃᓴᖏᓐᓂᒃ ᑲᑐᔾᔨᓗᑕ ᐱᓇᓱᐊᕐᑕᖓᓂ." 

### 

ᑐᓴᒐᒃᓴᓕᕆᔨᓂᒃ ᖃᐅᔨᒋᐊᕐᕕᒃᓴᖅ:  

 
ᒥᓯᐊᓪ ᓕᑐᓅ 

ᐱᕙᓪᓕᐊᔪᓂᒃ ᑎᑎᕋᖅᑎ 

ᓯᕗᓕᖅᑎᐅᑉ ᑎᑎᕋᕐᕕᐊᓂ 

867-975-5063 

MLeTourneau6@gov.nu.ca 

